
Dikotsi tsa dintho tse bonahalang 
le menyetla e amang boleng

Sibolla NWU 
Ho fetohela ha rona ho dijithale ha jwale 
ho nyolohela kereng e phahameng 
Ho fetohela ho dijithale ho matla ho ntse ho etsahala mona NWU, 
ho tataiswa ke Lewa la rona la Kgwebo ya Dijithale (DBS).

Vidiong, mohlanka wa lewa la dijithale, Andile Swartbooi (ya 
setshwantshong) o bua ka dintlhakgolo tsa 2022 tsa ho kenya 
tshebetsong DBS mme o bua ka kganya e re emetseng ya leeto 
la rona la ho fetohela ho dijithale ka 2023. 

O boetse hape o re netefalletsa hore ha hona motho ya tlang 
ho suuwa morao. Yunivesithi e tla sebedisana le basebetsi ho 
hlophisa botjha dibaka tsa bona tsa mosebetsi moo ho hlokehang 
esitana le ho fa batho tsebo e le ho ba kgontsha ho sebetsa 
hantle.

Ka moo re busang le ho tsamaisa 
dikotsi tsa rona
Ho utlwisisa kotsi ho tshwana feela le ho sebedisa khompase 
ho leba nqa e nepahetseng ha o ntse o qoba mekoti, ditsela tse 
kgelosang le methinya e fosahetseng. Ho tseba hore ebe ke 
dikotsi dife tse ka pele ho etsa hore ho be bobebe ho tsamaisa 
bosatsejweng, haholoholo tikolohong ya rona ya kantle le 
ho sebedisa menyetla eo re e sibollang mokgwatsamaisong 
molemong wa rona. 

Ka 2022, ka ho sebedisa katamelo ya mawa bakeng sa tsamaiso 
ya dikotsi le menyetla, re qollotse le ho potlakisa dikotsi le 
menyetla e nang le seabo ho bokgoni ba rona ba ho kenya 
tshebetsong lewa la yunivesithi, le ho ananela mawa le matsapa 
a pebofatso a lokelang a dikotsi. 

Motheo wa tsena tsohle, re lebahantshitse mekgwatsamaiso ya 
rona ya tsamaiso ya dikotsi le Tlaleho ya Morena ya IV mabapi le 
Puso ya Khoporeite bakeng sa Afrika Borwa. 

Jwalo ka taba ya bohlokwa, re tsepamisitse maikutlo ho 
netefaletso ya dikotsi, mamello ya dikotsi le takatso ya dikotsi ka 
2022.

Tobetsa mona ho bala haholwanyana mabapi  
le mamello ya dikotsi le takatso ya dikotsi.

Sena se kenyelletsa ho matlafatsa ho kenyelletseng ha 
netefaletso ya rona ya boemo ba pele le tikoloho ya kahare ya 
taolo, ha kwana ho boetse ho ntse ho shebanwe le ho fanwa ka 
netefaletso ya boemo ba bobedi.

Tobetsa mona ho bala haholwanyana mabapi  
le ho fanwa ka netefaletso.

Netefaletso ya boemo ba bobedi e ile ya fumantshwa bakeng 
sa dikotsi tsohle tse nang le tekanyo ya 8 le ho feta. Ka nako ya 
dipuisano tsa netefaletso ya dikotsi ka maemo a pele le a bobedi 
a netefaletso, ditaolo tsa kahare di ile tsa lekolwa mme, ho ya 
ka tekolo ya taolo le qeto ya bokgoni bo bileng teng ba taolo, 
tekanyo ya dikotsi ya dikotsi tse itseng e ile ya lokiswa.  

Ka lebaka la sena, mafelong a 2022, re ntlafaditse dikotsi tse 
hodimo tse 10 tsa NWU.  

Komiti ya Oditi, Dikotsi le ho Ikobela Molao (ARCC) e amohetse 
tlaleho e felletseng mabapi le ho fanwa ha netefaletso kopanong 
ya yona ya Phato mme e entse qeto ya ho sebedisa ditlamorao 
bakeng sa qeto ya netefaletso ya boemo ba boraro ho dikotsi tse 
hodimo tse 10. 

Ka tataiso ya PwC, re beile mamello ya dikotsi le takatso ya 
dikotsi maemong bakeng sa maikemisetso a tsheletseng a NWU 
ka hara APP bakeng sa 2022.  

Ha APP ya 2023 e qeta ho tjhaellwa monwana, re qalelletse 
dipuisano tsa mamello ya dikotsi e le ho beha maemo a 
amahanngwang le maemo bakeng sa selemo se tlang.

Tlhahisoleseding e kenelletseng e mabapi le ka moo re 
kopanyelletsang takatso ya dikotsi le mamello ya dikotsi ka 

hara APP e fumaneha mona. 

Ka moo re ka qollang dikotsi tsa rona 
ka teng
Re sebedisa sebopelo ho qolla, hlalosa le ho hlahlamisa dikotsi 
ka maemo. Ho sebetsana le sena, re kentse tshebetsong ditaolo 
tsa kahare, ra beha ditaolo tsa bokamoso le ho dumellana ka 
merero ya tshebetso ya ho tsamaisa dikotsi tsena. 

Dikotsi tse itseng di atisa ho amana mme ha ngata di ka 
kgobokantshwa ho ba dihlopha. Dilemo tse mmalwa tse fetileng, 
re ne re ntse re sebedisa katamelo ya ho beha ho ya ka 
mekgahlelo dihlopha tsa dikotsi e le ho qolla dihlopha tsa dikotsi 
tsa dintho tse bonahalang tse leng bohlokwa bakeng sa lewa la 
yunivesithi, puso le tsamaiso, tshebetso, le ho rera bokamoso. 

Dihlopha tsena di entswe lenane tafoleng e leqepheng le 
latelang mme ke tsona tseo e leng karolo ya bohlokwa ya 
mokgwatsamaiso wa tsamaiso ya dikotsi.

Tobetsa mona ho sheba vidio ena e mabapi le ho 
kenngwa tshebetsong ha Lewa la rona la Kgwebo ya 

Dijithale ho YouTube, moo re kentseng dikgokahanyo ho 
dintlhakgolo tsohle tsa 2022 le 2023 ka tlase ho vidio ena.

https://tinyurl.com/bdhrbfhb
https://tinyurl.com/3pxa7nuc
https://tinyurl.com/bdhrbfhb
https://www.youtube.com/watch?v=ulkMvZatYYY


Go dirisa ditšhono tsa rona

SEHLOPHA 
SA DIKOTSI DIKOTSI

1 Ho hloka bonnete ka hara lekala la 
thuto e phahameng, ha ngata hara 
ditjhelete le motlolo wa ditjhelete 
bakeng sa diyunivesithi

Ditaba tsa disebediswa tse amanang tse fanang ka monyetla:

Ho netefatsa ho bolokeha ha ditjhelete le tshebetso e batsi 
e nang le tekodisiso ya maemo a akaretsang a moruo le ho 
lebisa ho ho fetohela ho dijithale

SEHLOPHA 
SA DIKOTSI DIKOTSI

2 Kgatello bakeng sa phetoho ya 
mekgatlo le ntlafatso e tswelang 
pele

Ditaba tsa disebediswa tse amanang tse fanang ka monyetla:

Ho busa, etella pele le ho tsamaisa ka tsela e mafolofolo, ya 
tshebedisano ebile e nyalantsweng e lebisang ho tikoloho ya 
dijithale ya yunivesithi.

SEHLOPHA 
SA DIKOTSI DIKOTSI

8 Dikotsi tsa tshebetso

Ditaba tsa disebediswa tse amanang tse fanang ka monyetla:

Ho busa, etella pele le ho tsamaisa ka tsela e mafolofolo, ya 
tshebedisano ebile e nyalantsweng e lebisang ho tikoloho ya 
dijithale ya yunivesithi tikoloho le ho netefatsa ho bolokeha ha 
ditjhelete le tshebetso e batsi nang le tekodisiso ya maemo a 
akaretsang a moruo le ho lebisa ho ho fetohela ho dijithale.

SEHLOPHA 
SA DIKOTSI DIKOTSI

3 Dikotsi tse amanang le ditaba 
tsa thuto (ho ruta le ho ithuta, 
diphuputso le boqapi esitana le 
tsamaiso ya thuto)

Ditaba tsa disebediswa tse amanang tse fanang ka monyetla:

Ho matlafatsa diphuputso le boqapi ka ho tsepamisa maikutlo 
ho kananelo ya lefatshe lohle e nang le tshusumetso le ho 
kgothaletsa bokgabane mabapi le ho ithuta le ho ruta: hape le 
ho beha NWU boemong ba ho fihlella boholo le sebopeho se 
hlokwang ke diqeto tsa tsela ya mmaraka.

SEHLOPHA 
SA DIKOTSI DIKOTSI

4 Ho netefatsa ho ikobela molao

Ditaba tsa disebediswa tse amanang tse fanang ka monyetla:

Ho busa, etella pele le ho tsamaisa ka tsela e mafolofolo, ya 
tshebedisano ebile e nyalantsweng e lebisang ho tikoloho ya 
dijithale ya yunivesithi.

SEHLOPHA 
SA DIKOTSI DIKOTSI

5 Dikotsi tse amanang le bophelo ba 
baithuti, bobedi tsa thuto le tseo e 
seng tsa thuto

Ditaba tsa disebediswa tse amanang tse fanang ka monyetla:

Ntshetsa pele maikutlo a fapanang ka ho hlaka a boleng 
ba baithuti a tsepamisitseng maikutlo ho etseng tikoloho 
e kenyeletsang e ikemiseditseng ho ntshetsa pele baithuti 
ka botlalo mananeo a bopuweng le a sa boptjwang a 
kharikhulamo ya kopanelo a amanang ebile a batluwa, 
le a fihlellang ditlhoko tsa baithuti; ka nako eo hape, a 
kgothaletsang bokgabane ho ithuteng le ho ruteng, e ho beha 
NWU boemong ba ho fihlella boholo le sebopeho se hlokwang 
ke diqeto tsa tsela ya mmaraka.

SEHLOPHA 
SA DIKOTSI DIKOTSI

6 Dikotsi tsa IT (ho kenyelletsa 
tshireletso ya inthaneteng) le 
mekgwatshebetso ya yunivesithi

Ditaba tsa disebediswa tse amanang tse fanang ka monyetla:

Ho theha polatefomo ya theknoloji ya yunivesithi e akaretsa 
ebile e nyalantswe ho fana ka motheo o tiileng bakeng sa 
bokamoso ba dijithale, esitana le ho busa, etella pele le 
ho tsamaisa ka tsela e mafolofolo, ya tshebedisano ebile e 
nyalantsweng e lebisang ho tikoloho ya dijithale ya yunivesithi.

SEHLOPHA 
SA DIKOTSI DIKOTSI

7 Kgwebisano

Ditaba tsa disebediswa tse amanang tse fanang ka monyetla:

Ho kgothaletsa bokgabane mabapi le ho ruta le ho ithuta, 
le ho boela ho beha NWU boemong ba ho fihlella boholo le 
sebopeho se hlokwang ke diqeto tsa tsela ya mmaraka, le ho 
matlafatsa diphuputso le boqapi ka ho tsepamisa maikutlo a 
mawa ho kananelo ya lefatshe lohle e nang le tshusumetso.

Ho sebedisa menyetla ya rona
Katamelo ya rona ya dihlopha tsa dikotsi e netefatsa ho tsepamisa maikutlo ho projeke 
ya rona e tswelang pele ya tsamaiso ya dikotsi, e re kgontsha ho tswela pele ho qolla 
menyetla ya ho ikamahanya le tikoloho ya rona e fetohang. 

Ha nako e ntse e tsamaya, ditlwaelo tse itseng di hlahelletse e le menyetla ya mawa e: 

	¾ tswelang pele ho sireletsa ho bolokeha ha ditjhelete tsa yunivesithi;
	¾ re kgontsha ho kenya tshebetsong motlolo wa rona wa mawa, sebopeho le tshebetso;
	¾ kgothaletsa bokgabane mabapi le ho ruta le ho ithuta, diphuputso le boqapi;
	¾ theha maikutlo a fapanang ka ho hlaka a boleng ba baithuti;
	¾ ntshetsa pele le ho boloka basebetsi ba kgabane le ho etsa profaele e lekanang ya 

basebetsi le baithuti;
	¾ kgontsha ho romellwa ha theknoloji ya tlhahisoleseding e hlwahlwa ka ho fetisisa 

tlelaseng ho tshehetsa kgwebo ya karolo ya bohlokwa; le
	¾ ho fana ka motlolo o sebetsang wa ditjhelete, maano le sebopeho bakeng sa diphano 

tse eketsehileng tsa thuto le menyetla e eketsehileng ya kgwebisano

https://tinyurl.com/3rjdt5hz

